
   
 

14. februar 2019 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut matumuuna 

saqqummiuppakka: 

 

Naalakkersuisunut apeqqutit: 

 

1. Naalakkersuisut oqaatigisinnaanerlugu nunatsinni peqqinnissaqarfimmi qinnguartartilluni iviangitigut 

misissuinermut atortunik sunik peqarnersoq (mammografi)? Aamma ilanngullugu oqaatigeqquneqarpoq 

napparsimavinni sorlerni atortoqarnersoq aamma sorlerni napparsimavinni atortunik 

amingaateqartoqarnersoq? 

 

2. Naalakkersuisut oqaatigisinnaanerlugu qinnguartartilluni iviangikkut misissortinnissamut  

(mammografi) qanoq sivisutigisumik utaqqisoqartarnersoq? 

 

3. Naalakkersuisut oqaatigisinnaanerlugu, qinnguartaammut atortunik nutaanik pisineq qanoq 

akeqassanersoq (taggiinikkut) taamaasilluni qinnguartartilluni iviangikkut misissorneqarnissaminnut  ( 

mammografi) utaqqisueruttoqarsinnaaqqullugu? 

 

4. Naalakkersuisut qinnuigineqarput naatsumik naatsuiaateqarfigeqqullugu  arnap qinnguartartilluni 

iviangimigut misissorneqarnissaa pillugu qanoq ullutsinni nalilersuisoqartarnersoq (mammografi)? 

 

5. Suliamut tunngasunik allanik soqutiginaatilinnik naalakkersuisut paasissutissiisinnaappat? 

(Inatsisartunut ilaasortaq Randi Vestergaard Evaldsen, Demokraatit) 

 

Tunngavilersuut 

Mammografi tassaavoq qinnguartartilluni iviangikkut misissortittarneq, atorneqartarlutik qinnguartaanerit 

annikitsunnguit. Aamma qinnguartaanerni allani, ivianginnik qinnguartaalluni misissuinikkut 

paasineqarsinnaasarput pissutsit kræfimik nappaateqalersitsisinnaasut allaat mikisunnguit.  

 

Iviangikkut kræfteqarneq nappaataavoq ajortorsuaq ukiut tamaasa inuppaalussuit toqqutigisartagaat.   

 

Apeqquteqarpunga paaserusullugu sunik atortunik peqarnersugut aamma  piffissaagallartillugu iviangikkut 

kræfteqalertarneq paasiumallugu periarfissanik sunik peqarnersugut kiisalu iviangikkut 

kræfteqalersinnaanerup paasiaartarnissaanut periarfissanik peqalissagutta atortut  pisariaqartinneqartut 

qanoq akeqassanersut.  

 

Tamanna tunngavigalugu ullut sulliviit naliginnaasut qulit iluanni apeqqutinnut akissutit tigunissaannut 

qilanaarpunga.  


